
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩০
দারােগার দপ্তর, ১৫৯ সংখ্যা।



 আমি। তাহা হইলে আপনার কন্যার সহিত ঐ চামড়াওয়ালার বিবাহ, বা নিকা প্রভৃতি কিছুই হয় নাই?

 বৃদ্ধ। না।

 আমি। ঐ চামড়াওয়ালার বিবাহিতা স্ত্রীও বোধ হয় আছেন।

 বৃদ্ধ। আছেন।

 আমি। তিনি যে বাড়ীতে বাস করিয়া থাকেন, আপনার কন্যাও বোধ হয় সেই বাড়ীতে বাস করিতেন।

 বৃদ্ধ। না। চামড়াওয়ালা তাহাকে আলাহিদা বাড়ীতে রাখিয়াছিলেন।

 আমি। সে বাড়ীতে অন্য কে থাকিত?

 বৃদ্ধ। চাকর চাকরাণী ব্যতীত আর কেহই সে বাড়ীতে থাকিত না। তবে রাত্রির অধিকাংশই চামড়াওয়ালা সেই স্থানে অবস্থিতি করিতেন।

 আমি। ঐ বাড়ীতে কয়টী চাকর থাকিত?

 বৃদ্ধ। দুইটী দরয়ান, একটী দাই, ও একটী বাবুর্চিকেই প্রায় সর্ব্বদা দেখিতে পাইতাম।

 আমি। চাকরগণ কোন জাতীয় ছিল?

 বৃদ্ধ। তাহারা সকলেই মুসলমান।

 আমি। দরোয়ান দুইজন?

 বৃদ্ধ। তাহারাও মুসলমান।

 আমি। এখন তুমি তো সেই স্থানে গিয়াছিলে?

 বৃদ্ধ। হাঁ—সেই বাড়ীতেই গিয়াছিলাম।

 আমি। ঐ সমস্ত চাকরদিগের সহিত তোমার সাক্ষাৎ হইয়াছিল?

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৬:৪৮টার সময়, ৫ ফেব্রুয়ারি ২০২২ তারিখে।

